
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

-------------------- 2015 թվականի N     – Ա

«ՀԱՅԱՍՏԱՆԻ ՊԱՏՄՈՒԹՅԱՆ ԹԱՆԳԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԱՐՏԱՀԱՆՎԱԾ ԽԱՉՔԱՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ԱՐՏԱՀԱՆՈՒՄ» ՄԱՔՍԱՅԻՆ ԸՆԹԱՑԱԿԱՐԳԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ
Հիմք ընդունելով «Մաքսային կարգավորման մասին» Հայաստանի Հանրապետության օրենքի 220-րդ հոդվածի 2-րդ մասը` Հայաստանի Հանրապետության կառավարությունը որոշում է.

Թույլատրել «Հայաստանի պատմության թանգարան» պետական ոչ առևտրային կազմակերպության կողմից 2011 թվականի դեկտեմբերի 9-ին N C 19197 մաքսային հայտարարագրով Իտալիայի Հանրապետություն արտահանած խաչքարի (հաշվառանիշը՝ ՀՊԹ ԺԳ-65)` «Ժամանակավոր արտահանում» մաքսային ընթացակարգով արտահանված խաչքարի նկատմամբ կիրառված «Ժամանակավոր արտահանում» մաքսային ընթացակարգի ժամկետի երկարաձգումը մինչև 2018 թվականի դեկտեմբերի 9-ը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՀՈՎԻԿ ԱԲՐԱՀԱՄՅԱՆ  

ՀԻՄՆԱՎՈՐՈՒՄ

«ՀԱՅԱՍՏԱՆԻ ՊԱՏՄՈՒԹՅԱՆ ԹԱՆԳԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԱՐՏԱՀԱՆՎԱԾ ԽԱՉՔԱՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ԱՐՏԱՀԱՆՈՒՄ» ՄԱՔՍԱՅԻՆ ԸՆԹԱՑԱԿԱՐԳԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ»

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Որոշման ընդունման  անհրաժեշտությունը 

«Հայաստանի պատմության թանգարան» պետական ոչ առևտրային կազմակերպության կողմից արտահանված խաչքարի նկատմամբ կիրառված «ժամանակավոր արտահանում» մաքսային ընթացակարգի ժամկետի երկարաձգումը թույլատրելու մասին» Հա​յաս​տանի Հանրապետության կառա​վա​րու​թյան որոշման ընդունումը պայմա​նա​վոր​ված է Հռոմ քաղաքի Բրասկի թանգարանին հարող հրապարակում հայկական ինքնատիպ խաչքարի ցուցադրելու միջոցով միջազգային հանրությանը հայկական մշակույթը ներկայացնելու անհրաժեշտությամբ: 

2. Ներկա վիճակը և առկա խնդիրները

   2011 թվականից խաչքարը (Լոռու մարզ, XIII-XV դդ., բազալտ) ցուցադրվում է  Հռոմի Բրասկի թանգարանին հարող հրապարակում և արդեն դարձել է նշանակալից երևույթ Հռոմում:  

    Հռոմի բնակչությունը և բազմահազար այցելուներ հնարավորություն ունեն  դիտելու 2010 թվականից ՅՈՒՆԵՍԿՕ-ի մարդկության ոչ նյութական ժառանգության ցանկում ընդգրկված խաչքարային արվեստի` որպես համամարդկային արժեք ներկայացնող հայկական խաչքարը, որը տեղադրված Հռոմում:
Խաչքարի ցուցադրությունը կարող է էական դեր ունենալ հայ մշակույ​թի հանրահռչակման  գործում` ապահովելով  մեր մշակույթի անընդմեջ առկայությունը  համաշխարհային մշակութային գանձարանում:

3. Տվյալ բնագավառում իրականացվող քաղաքականությունը

· Հայկական մշակույթի վերաբերյալ իրազեկվածության բարձրացում,

· արտերկրում հայկական մշակույթի տարածմանը նպաստում:

4. Կարգավորման նպատակը և բնույթը

Աջակցել «Հայաստանի պատմության թանգարան» ՊՈԱԿ-ի կողմից Հայաստանի պատմական և մշակութային հարստության վերաբերյալ տեղեկատվության տարածմանն ուղղված ծրագրերի իրականացմանը:
5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ էկոնոմիկայի նախարարության կողմից` ՀՀ մշակույթի, ՀՀ ֆինանսների նախարարությունների և «Հայաստանի պատմության թանգարան» ՊՈԱԿ մասնակցությամբ:

6.  Ակնկալվող արդյունքը
Հռոմ քաղաքում հայկական մշակույթի արժեքի առկայությունը կնպաստի մեր մշակույթի հետ ծանոթացմանը և հետաքրքրության ավելացմանը, ինչն իր հերթին կնպաստի մեր երկիրն այցելել  ցանկացողների քանակի աճին: 

     7.  Այլ տեղեկություններ (եթե այդպիսիք առկա են)
1) ՀՀ մշակույթի նախարարության կողմից խախտվել է ՀՀ կառավարության 04.08.2011թ. N1119-Ն որոշման Հավելված N1-ի 5-րդ կետով սահմանված` դիմումի ներկայացման ժամկետը, ըստ որի` թույլտվություն ստանալու համար դի​մումը գրավոր կամ էլեկտրոնային եղանակով Հայաստանի Հանրապետության կառավարու​թյան աշխատակազմ է ներկայացվում տվյալ ապրանքի` համապատասխան մաքսային ռեժիմի թույլտվության ժամկետը լրանալուց առնվազն 2 ամիս առաջ:

 2) «Հայաստանի պատմության թանգարան» ՊՈԱԿ կողմից չի ներկայացվել համապատասխան պայմանագրի լրացում (կամ համաձայնագիր), որով կողմերը պայմանավորվել են երկարաձգել Իտալիայի տարածքում խաչքարի տեղադրման ժամկետը:
3) ՀՀ էկոնոմիկայի նախարարությունն առաջարկում է դրական լուծում տալ խնդրին` հիմք ընդունելով «Մաքսային կարգավորման մասին» ՀՀ օրենքի 220-րդ հոդվածի 2-րդ մասը (ըստ որի` ՀՀ կառավարության որոշմամբ կարող է թույլատրվել պետության կարիքների, գիտահետազոտական, կրթական, մշակութային, մարդկանց և կենդանիների առողջության պաշտպանության, շրջակա միջավայրի պահպանության նպատակներով «Ժամանակավոր արտահանում» մաքսային ընթացակարգի ժամկետի երկարաձգումը մեկ տարուց ավելի ժամկետով: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

Տեղեկանք
«Հայաստանի պատմության թանգարան» պետական ոչ առևտրային կազմակերպության կողմից արտահանված խաչքարի նկատմամբ կիրառված «ժամանակավոր արտահանում» մաքսային ընթացակարգի ժամկետի երկարաձգումը թույլատրելու մասին» Հա​յաս​տանի Հանրապետության կառա​վա​րու​թյան որոշման նախագծի ընդունման առնչությամբ այլ իրավական ակտերի ընդունման անհրաժեշտության կամ բացակայության մասին
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
3. Այլ տեղեկություններ (եթե այդպիսիք առկա են)

Տեղեկանք
«Հայաստանի պատմության թանգարան» պետական ոչ առևտրային կազմակերպության կողմից արտահանված խաչքարի նկատմամբ կիրառված «Ժամանակավոր արտահանում» մաքսային ընթացակարգի ժամկետի երկարաձգումը թույլատրելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին

«Հայաստանի պատմության թանգարան» պետական ոչ առևտրային կազմակերպության կողմից արտահանված խաչքարի նկատմամբ կիրառված «Ժամանակավոր արտահանում» մաքսային ընթացակարգի ժամկետի երկարաձգումը թույլատրելու մասին» Հայաստանի Հանրապետության կառավարության որոշման ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
(10.11.2015թ. 

N 01/3-2/34516-15
 
	1. «Ժամանակավոր արտահանում» մաքսային ընթացակարգի ժամկետի` 3 տարով երկարաձգման առաջարկության վերաբերյալ հայտնում ենք, որ գրությանը կից ներկայացված փաստաթղթերի փաթեթում ներառված չէ ՀՀ կառավարության 04.08.2012թ. N1119-Ն որոշմամբ հաստատված N1 հավելվածի կարգի 6-րդ կետի 1-ին ենթակետի համաձայն ներկայացվող` որոշմամբ հաստատված N1 ձևին համապատասխան լրացվող արտահանված ապրանքի մասին տեղեկատվությունը:

2. Փաստաթղթերի փաթեթին կից ներկայացված 07.12.2011թ. կնքված` Իտալիայի Հանրապետությունում ՀՀ դեսպանատանը «Խաչքարը» ժամանակավոր պահպանության և օգտագործման հանձնելու մասին փոխատվության պայմանագրի 4-րդ բաժնի 1-ին կետի համաձայն` պայմանագրին ուժի մեջ է մտնում Կողմերի ստորագրման պահից և գործում է մինչև մեկ տարի, իսկ 3-րդ կետի համաձայն` պայմանագրում կողմերի գրավոր համաձայնությամբ կարող են կատարվել ցանկացած փոփոխություններ և լրացումներ: Հաշվի առնելով վերոնշյալը, առաջարկում ենք Կողմերի միջև կնքված` ժամանակավոր պահպանության և օգտագործման հանձնելու մասին փոխատվության պայմանագրում գործողության ժամկետը վերանայել:      
	1. Ընդունվել է:
2.  Ընդունվել է:
	1. ՀՀ մշակույթի նախարարությունից պահանջվել է անհրաժեշտ տեղեկատվությունը, որը (ժամկետի սղության պատճառով) տրամադրվել է աշխատանքային կարգով:
2. ՀՀ մշակույթի նախարարությունը տեղեկացվել է ՀՀ ֆինանսների նախարարության առաջարկության մասին:

